
XALQARO STANDARTLAR ASOSIDA ASOSIY 
VOSITALARNING TASHKILIY-USLUBIY 

ASOSLARINI TAKOMILLASHTIRISH 
MASALALARI

Fayzullayev Murodbek Nematullayevich
Samarqand davlat veterinariya meditsinasi, 
chorvachilik va biotexnologiyalar universiteti 

«Buxgalteriya hisobi va audit» kafedrasi assistenti

Alikulov Abdimo‘min Ismatovich 
i.f.d., professor

Annotatsiya: Xo‘jalik yurituvchi subyektni rivojlantirish va uning mahsulotlarning doimiy raqobatbardoshligini ta’minlashning 
zarur shart bu uning moddiy-texnik bazani doimiy ravishda yangilash va to‘ldirish bilan bog‘liq bo‘ladi. Har bir xo‘jalik 
yurituvchi subyektning moddiy-texnik bazaning o‘zagi uning asosiy vositalar tashkil etadi. Shunga asoslangan holda 
ko‘rib chiqilayotgan mavzuning dolzarbligi shundaki asosiy vositalarni hisobga olish to‘g‘risida to‘liq, aniq, adolatli hamda 
ishonchli ma’lumotlarni taqdim etish bugungi kun talabidir. Lekin, asosiy vositalar to‘g‘risidagi ma’lumotlar qonunchilikdagi 
o‘zgarishlar tufayli har doim ham mukammal bo‘lmaydi, shuning uchun asosiy vositalar qo‘shimcha o‘rganishni talab 
qiladi. Biz maqolada asosiy vositalar hisobining nazariy, tashkiliy-uslubiy asoslarining ba’zi jihatlari to‘xtalib uni hisobga 
olish va nazorat qilish bo‘yicha takliflar shakllantirdik.

Kalit soʻzlar: Asosiy vositalar, asosiy vositalarni tan olish, asosiy vositalarni baholash.
Abstract: A prerequisite for the development of an economic entity and ensuring the constant competitiveness of its 
products is the constant renewal and replenishment of its material and technical base. The core of the material and 
technical base of each economic entity is its fixed assets. Based on this, the relevance of the topic under consideration 
is that the provision of complete, accurate, fair and reliable information on the accounting of fixed assets is a modern 
requirement. However, information on fixed assets is not always perfect due to changes in legislation, therefore fixed 
assets require additional study. In the article, we have touched upon some aspects of the theoretical, organizational and 
methodological foundations of fixed assets accounting and formulated proposals for its accounting and control.

Key words: Fixed assets, recognition of fixed assets, valuation of fixed assets
Аннотация: Необходимым условием развития хозяйствующего субъекта и обеспечения постоянной 
конкурентоспособности его продукции является постоянное обновление и пополнение его материально-
технической базы. Основу материально-технической базы каждого хозяйствующего субъекта составляют 
его основные средства. Исходя из этого, актуальность рассматриваемой темы заключается в том, что 
предоставление полной, точной, справедливой и достоверной информации по учету основных средств 
является современным требованием. Однако информация об основных средствах не всегда совершенна из-за 
изменений в законодательстве, поэтому основные средства требуют дополнительного изучения. В статье мы 
затронули некоторые аспекты теоретических, организационных и методических основ учета основных средств и 
сформулировали предложения по его учету и контролю.

Ключевые слова: Основные средства, признание основных средств, оценка основных средств

K I R I S H 
Xo‘jalik yurituvchi subyekt faoliyatining muhim sharti asosiy vositalarning mavjudligi hisoblanadi. Asosiy 

vositalarni hisobga olishning asosiy vazifalaridan biri – ular haqida to‘liq, adolatli va ishonchli axborot berishdir. 
Biroq, asosiy vositalar to‘g‘risidagi moliyaviy hisobotlarda mavjud bo‘lgan ma’lumotlar qonunchilikning 
nomukammalligi va undagi doimiy o‘zgarishlar tufayli har doim ham shunday emas, shuning uchun asosiy 
vositalar keyingi tadqiqotlarni talab qiladi. Asosiy vositalar har bir xo‘jalik yurituvchi subyektda ishlab 
chiqarishning muhim tarkibiy qismlaridan biri bo‘lib, ularning holati bevosita, shuningdek, samarali foydalanish 
tashkilot faoliyatining yakuniy natijalariga ta’sir qiladi. O‘z navbatida, asosiy vositalar hisobini tashkil etish 
mashina, uskunalar va ishlab chiqarish maydonlaridan samarali foydalanishga yordam beradi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

https://yashil-iqtisodiyot-taraqqiyot.uz148

YA S H I L  I Q T I S O D I Y O T  VA  TA R A Q Q I Y O T 2025-yil, 17–18-aprel. 
maxsus son / № 5

M A V Z U G A  O I D  A D A B I Y O T L A R N I N G  T A H L I L I
Asosiy vositalar har bir korxona va har qanday tadbirkorlik faoliyatining moddiy-texnika bazasini tashkil 

etadi. O‘zbekiston Respublikasining «Buxgalteriya hisobi to‘g‘risida»gi qonunning [1] 7–moddasida «Asosiy va 
joriy aktivlar, majburiyatlar, xususiy kapital, zahiralar, daromadlar va xarajatlar, foyda, zararlar hamda ularning 
harakati bilan bog‘liq xo‘jalik operatsiyalari buxgalteriya hisobining obyektlaridir» deb belgilangan. Xo‘jalik 
yurituvchi subyektlar buxgalteriya hisobida aktivlarni ikkiga, ya’ni uzoq muddatli aktivlar (asosiy vositalar, 
nomoddiy aktivlar, uzoq muddatli moliyaviy qo‘yilmalar va h.k.) va joriy aktivlar (materiallar, tayyor mahsulotlar, 
pul mablag‘lari, debitorlik qarzlar, qisqa muddatli moliyaviy qo‘yilmalar, tugallanmagan ishlab chiqarish va h.k.)
ga ajratib hisobga olib borishadi.O‘zbekiston Respublikasi 5-sonli BHMS “Asosiy vositalar”ga muvofiq, “Asosiy 
vositalar – tashkilotning uzoq muddat davomida (bir yildan ortiq) xo‘jalik faoliyatini yuritishda mahsulot ishlab 
chiqarish, ishlarni bajarish yoki xizmatlar ko‘rsatish jarayonida yoxud ma’muriy va ijtimoiy-madaniy vazifalarni 
bajarish jarayonida foydalaniladigan, shuningdek ijaraga berish mumkin bo‘lgan moddiy aktivlar”[2].O‘zbekiston 
Respublikasi buxgalteriya hisobi 21-sonli milliy standartiga ko‘ra, “Tashkilotga mulk huquqi asosida tegishli 
bo‘lgan asosiy vositalarning mavjudligi va harakati, foydalanilayotgan, konservatsiya qilingan yoki operativ 
ijara shartnomasi bo‘yicha berilgan asosiy vositalar to‘g‘risidagi axborotlarni umumlashtirish umumlashtiriladi. 
Analitik hisobning tashkil qilinishi respublika hududi va xorijdagi asosiy vositalarning mavjudligi va ularning 
harakati to‘g‘risidagi axborotlarni olish imkoniyatini ta’minlashi lozim”. Aktivni asosiy vositalar tarkibiga kiritish 
tartibi tashkilotning hisob siyosatida O‘zbekiston Respublikasi buxgalteriya hisobining 5-sonli milliy standarti 
“Asosiy vositalar”ga muvofiq belgilanadi [3].

T A H L I L  V A  N A T I J A
Xo‘jalik yurituvchi subyektning samaradorlik darajasi ko‘plab omillarga, shu jumladan ishlab chiqarish 

kuchlarining asosiy elementi bo‘lgan va ularning rivojlanishini belgilaydigan mehnat va moddiy sharoitlar bilan 
jihozlash darajasiga bog‘liq. Buxgalteriya hisobi tomonidan alohida obyekt sifatida ajratilgan tashkilotning 
asosiy vositalari deb yuritiladi. Asosiy vositalar tushunchasi turli manbalarda turlicha tavsiflanib, asosiy vositalar 
tushunchasining talqini turli manba va mualliflar nuqtai nazarida quyidagicha e’tirof etilgan (1-jadval).

1-jadval. «Asosiy vositalar» tushunchasiga turli xil yondashuvlar.
«Asosiy vositalar» tushunchasining talqini Manbalar

 “Asosiy vositalar – tashkilotning uzoq muddat davomida (bir yildan ortiq) xo‘jalik faoliyatini 
yuritishda mahsulot ishlab chiqarish, ishlarni bajarish yoki xizmatlar ko‘rsatish jarayonida 
yoxud ma’muriy va ijtimoiy-madaniy vazifalarni bajarish jarayonida foydalaniladigan, 
shuningdek ijaraga berish mumkin bo‘lgan moddiy aktivlar”

 5-son “Asosiy vositalar” 
BHMS

Asosiy vositalar – bu quyidagi mezonlarga javob beradigan moddiy aktivlardir: (a) 
mahsulotlarni ishlab chiqarish yoki yetkazib berish yoki xizmatlar ko‘rsatish yoki boshqa 
tomonlarga ijaraga berish yoxud ma’muriy maqsadlarda foydalanish uchun tutib turiladigan; 
va (b)bir davrdan ortiq muddat davomida foydalanilishi kutiladigan

16-son «Asosiy 
vositalar» BHXS

Asosiy vositalar uzoq muddatli aktivlar – bu kompaniya egalik qiladigan va oʻz faoliyatida 
daromad olish uchun foydalanadigan uzoq muddatli moddiy xususiyatlar. Bir yil ichida asosiy 
vositalarni isteʼmol qilish yoki naqd pulga aylantirish kutilmaydi. 

https://uz.wikipedia.org/
wiki/ Asosiy_vositalar

Asosiy vositalar – deb, o‘zining  tabiiy ko‘rinishini uzoq muddat saqlab turadigan, asta-sekin 
eskiradigan va ishlab chiqariladigan mahsulot qiymatiga o‘z qiymatini o‘tkazadigan mehnat 
vositalariga aytiladi

U.I.Inoyatov, 
S.D.Yusupova, F.R. 
Salimbekova

Asosiy vositalar - bu korxonalar tomonidan xo‘jalik faoliyatini yuritishda uzoq muddat 
davomida mahsulotlarni  ishlab chiqarish, ishlarni bajarish yoki xizmatlarni ko‘rsatish, 
shuningdek ma’muriy va ijtimoiy – madaniy  funksiyalarni bajarish  uchun ishlatiladigan 
moddiy aktivlar

K.B.Urazov

Asosiy vositalar-bu ishlab chiqarish jarayonida bir necha bor ishtirok etadigan va o‘z qiymatini 
ishlabchiqarilgan tovarlarga qismlarga bo‘lib o‘tkazadigan, shu bilan birga moddiy shaklini 
o‘zgartirmaydigan  mehnat  vositalari

A.S.Alisenov

“Asosiy vositalar korxonaning ishlab chiqarish jarayonida juda katta rol o‘ynaydi, chunki ular 
barcha korxona tayanadigan va korxonaning ishlab chiqarish quvvatini baholash mezoni 
bo‘lgan ishlab chiqarish texnika bazasini tashkil etadi”

A.A.Karimov

Asosiy vositalar – bu moddiy ishlab chiqarish sohasida va ishlab chiqarishga taalluqli 
bo‘lmagan sohada uzoq muddat davomida (bir yildan ortiq) harakatda bo‘ladigan hamda 
ijaraga topshirilib ham foydalaniladigan moddiy aktivlardir

M.Umarova

Asosiy vositalar – moddiy ishlab chiqarish sohasida hamda noishlab chiqarish sohasida 
uzoq vaqt (bir yildan ko‘p) mobaynida amal qiladigan, shuningdek, ijaraga berish uchun 
foydalaniladigan moddiy aktivlardir

F.G’ulomova

Asosiy vositalarning iqtisodiy mohiyati to‘g‘risida ko‘plab fikrlar mavjud, ammo ularning barchasi asosiy 
vositalarni uzoq vaqt davomida asl ko‘rinishini saqlab, ishlab chiqarish jarayonida bir necha bor ishlatiladigan 
mehnat vositasi sifatida aniqlashga qaratiladi. Ishlab chiqarish jarayoni va tashqi muhit ta’siri ostida asosiy 
vositalarning eskirishi va boshlang‘ich tannarxning butun foydali xizmat muddati davomida amortizatsiya 
natijasida ishlab chiqarilgan mahsulotlarga o‘tkazilishi kuzatiladi.

Buxgalteriya hisobida asosiy vositalar bir xil belgilarga, shu jumladan ularning asosiy xususiyatlariga 
va tashkilot faoliyatida foydalanish xarakteriga ko‘ra guruhlar bo‘yicha tasniflanishi mumkin.Asosiy vositalar 
quyidagi alohida guruhlarga tasniflanishi mumkin [2]:

yer;
yerni obodonlashtirish;
moliyaviy ijara shartnomasi bo‘yicha olingan asosiy vositalarni obodonlashtirish;
binolar, inshootlar va uzatuvchi moslamalar;
mashina va asbob-uskunalar;
mebel va ofis jihozlari;kompyuter jihozlari va hisoblash texnikasi;transport vositalari;ishchi va mahsuldor 

hayvonlar;
ko‘p yillik va hosildor o‘simliklar;
boshqa asosiy vositalar;
konservatsiya qilingan asosiy vositalar.
Asosiy vositalarning buxgalteriya hisobi birligi bo‘lib inventar obyekti hisoblanadi. Asosiy vositalarning 

inventar obyekti sifatida barcha qurilmalari va jihozlariga ega bo‘lgan obyekt yoki muayyan mustaqil vazifalarni 
bajarish uchun mo‘ljallangan alohida konstruktiv asosdagi buyum yoxud butun bir yaxlitlikni ifodalovchi va 
muayyan ishlarni bajarish uchun mo‘ljallangan konstruktiv jamlangan buyumlarning alohida majmui tan olinadi.
Asosiy vositalar tarkibida qonunchilik hujjatlariga muvofiq tashkilot mulkiga topshirilgan yer uchastkalari ham 
hisobga olinadi.

5-son “Asosiy vositalar” BHMSga ko‘ra asosiy vositalar aktiv sifatida tan olinadi, agar:tashkilotga mazkur 
aktiv bilan bog‘liq kelgusi iqtisodiy naflar kelishi ehtimoli mavjud bo‘lsa;aktivning boshlang‘ich qiymatini aniq 
baholash mumkin bo‘lsa.

Mulk huquqi, xo‘jalik yuritish yoki operativ boshqaruv huquqi asosida tashkilotga tegishli bo‘lgan asosiy 
vositalarning qiymati tashkilot balansiga kiritilishi lozim.“Asosiy vositalar” nomli 5-sonli BHMSga muvofiq asosiy 
vositalar xo‘jalik yurituvchi subyektlarga quyidagi holatlar kelib tushishi va chiqib ketishi belgilangan (2-jadval).

2-jadval. Xo‘jalik yurituvchi subyektlarga asosiy vositalar kelib tushishi va chiqib ketishi.
Asosiy vositalarning kelib tushishi Asosiy vositalarning chiqib ketishi
kapital qo‘yilmalar tugaganidan so‘ng qurilgan obyektni qabul qilish-
topshirish;
obyektni oldi-sotdi shartnomasi bo‘yicha xarid qilish;
ta’sischilarning ustav kapitaliga ulushlari;
tekinga kelib tushish (hadya shartnomasi bo‘yicha);
ayirboshlash;
tovar-moddiy zaxiralar tarkibidan o‘tkazish;
moliyaviy ijara (lizing) shartnomasi bo‘yicha olish;
qiymati aniqlab bo‘lingan asosiy vositalarga kapital qo‘yilmalar;
ortiqcha (hisobga olinmagan) asosiy vositalarni aniqlash;
tashkilotning ta’sischilari tarkibidan chiqayotganda yoki tugatilayotgan 
tashkilotning mulki ta’sischilar o‘rtasida taqsimlanayotganda asosiy 
vositalarni olish;
asosiy vositalarga mulk huquqi, xo‘jalik yuritish yoki operativ boshqaruv 
huquqini qo‘lga kiritishga olib keladigan boshqa operatsiyalar yoki 
hodisalar natijasida kiritiladi

tugatilganda;
sotilganda;
ayirboshlanganda;
tekinga berilganda;
ustav kapitaliga ta’sischi ulushi sifatida 
berilganda;
moliyaviy ijara (lizing) shartnomasi bo‘yicha 
berilganda;
kamomad yoki yo‘qotishlar aniqlanganda;
ta’sischi ta’sischilar tarkibidan chiqqanda;
nodavlat notijorat tashkilot mulkini 
shakllantirishda mulkiy badal sifatida 
berilganda.

O‘rganilgan muammolar bugungi kunda milliy standartlarni xalqaro standartlar bilan yaqinlashtirishning 
dolzarb masalasi mavjudligi bilan bog‘liq. Shu munosabat bilan asosiy vositalarni tasniflash, baholash, sintetik 
va analitik hisobga olish bilan bog‘liq muammolar mavjud. Asosiy vositalarni hisobga olish muammolari ayniqsa 
dolzarbdir, chunki ishlab chiqarish jarayoni va umuman uning natijasi mehnat vositalarining holatiga bog‘liq.

X U L O S A 
Shunday qilib, asosiy vositalar har bir korxona uchun ishlab chiqarish jarayonini va faoliyatini amalga 

oshirish uchun zarurdir. Asosiy vositalarning optimal soni korxonaning ishlab chiqarish quvvatini oshirish, mehnat 

unumdorligini oshirish, ishlab chiqarish tannarxini pasaytirish va hokazolarga imkon beradi. Asosiy vositalar 
hisobini samarali tashkil etish ishlab chiqarilgan mahsulotlar tannarxini aniq hisoblash, asosiy vositalarning 
holatini o‘z vaqtida nazorat qilish va ularni o‘z vaqtida yangilashga imkon beradi. Korxona balansida bo‘lgan 
asosiy vositalar ishlab chiqarish jarayoniga holatiga va munosabatiga qarab buxgalteriya hisobida aks ettiriladi.

